
1.
Опис на состојбите во областа и дефинирање на проблемот

1.1
Опис на состојбите 
Со Законот за банките (,,Службен весник на Република Македонија" бр.67/07, 90/09, 67/10, 26/13, 15/15, 153/15 и 190/16) се уредува основањето, работењето, супервизијата и престанокот на работењето на банките и на филијалите на странски банки во Република Македонија, како и отворањето и работењето на филијали на банки од земји членки на Европската унија и директното вршење на финансиски активности од банки од земји членки на Европската унија.
Согласно член 112 од Законот, лицата со посебни права и одговорности, акционерите, вработените во банката и лицата кои преку давање услуги на банката имаат пристап до документите, податоците и информациите кои според законот претставуваат банкарска тајна, се обврзани да ги чуваат, можат да ги користат исклучиво за целите за кои се добиени и не смеат да ги откријат на трети лица. Во законот се пропишани исклучоци од придржувањето кон горенаведената обврска. Еден од исклучоците се однесува на Управата за јавни приходи која може да има увид во податоците и информациите со кои располагаат банките, само врз основа на писмено барање кое се поднесува за секое поединечно физичко лице. 
Управата за јавни приходи од 2019 година ќе започне да изготвува даночна пријава за секој даночен обврзник. Заради поедноставување на постапката, Управата за јавни приходи има потреба да добива податоци за остварените приходи на даночните обврзници по сите основи, без поднесување на поединечно барање, а во согласност со Законот за заштита на личните податоци.
Дополнително, Царинската управа има потреба од податоци за трансакциската сметка на граѓаните, заради спроведување на законската обврска за присилна наплата на царинските давачки.
1.2
Причини за проблемите кои се предмет на разгледување 

За изготвување на даночна пријава за секој даночен обврзник, Управата за јавни приходи има потреба од податоци за остварените приходи на даночните обврзници по сите основи. Во постојното законско решение, Управата за јавни приходи може да ги добива овие податоци само врз основа на поднесено поединечно барање за секое физичко лице. Заради поедноставување на постапката, во Предлогот на закон е предвидено Управата за јавни приходи да добива податоци за остварените приходи на граѓаните, без поднесување на поединечно барање, а во согласност со Законот за заштита на личните податоци.

Дополнително, заради спроведување на законската обврска за присилна наплата на царинските давачки, Царинската управа има потреба од податоци за трансакциската сметка на граѓаните. Поради тоа, во Предлогот на закон е предвидено Царинската управа да ги добива податоците, со поднесување на писмено барање.    
2. 
Цели на предлог регулативата
Основните цели поради кои се предлага овој закон се:
· овозможување Управата за јавни приходи да подготвува пополнети даночни пријави и
· овозможување Царинската управа да извршува решенија за присилна наплата.
3.
Можни решенија (опции)

3.1
Опис на решението „не прави ништо“ 
Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот Законот за изменување и дополнување на Законот за банките. Ваквата опција не е прифатлива бидејќи со одбирањето на истата, Управата за јавни приходи нема да располага со податоците за остварените приходи на граѓаните кои и се потребни за изготвување на годишна даночна пријава за секој даночен обврзник. Исто така, со недонесувањето на Предлогот на закон ќе се отежни постапката на Царинската управа за спроведување на присилна наплата на царинските давачки бидејќи нема да располага со податоците за трансакциската сметка на граѓаните.
3.2
Опис на можните решенија (опции) за решавање на проблемот

Донесување на Законот за изменување и дополнување на Законот за банките.

Со донесувањето на законот, ќе се овозможи Управата за јавни приходи да изготвува пополнети даночни пријави за секој даночен обврзник, а Царинската Управа да ги извршува решенијата за присилна наплата на царинските давачки.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија НЕМА
4.2
Фискални влијанија НЕМА
4.3
Социјални влијанија НЕМА
4.4
Влијанија врз животната средина НЕМА
4.5
Административни влијанија и трошоци – НЕМА
а) трошоци за спроведување 

б)трошоци за почитување на регулативата 
5.
Консултации

5.1
Засегнати страни и начин на вклучување
Засегнати страни се банките и физичките лица кои имаат трансакциска сметка во банките. Засегнатите страни можат да се вклучат на јавна дебата директно преку користење на електронски интерактивни алатки достапни на порталот ЕНЕР (ener.gov.mk).
5.2
Преглед на добиените и вградените мислења
Ќе бидат побарани и вградени мислења од Секретаријатот за законодавство,  Министерството за информатичко општество и администрација и Дирекцијата за заштита на личните податоци.
5.3
Мислењата кои не биле земени предвид и зошто
По истекот на 20 дена од поставувањето на Нацрт-извештајот за ПВР и Предлогот на закон на ЕНЕР, ќе бидат побарани мислења од Секретаријатот за законодавство, Министерството за информатичко општество и администрација и Дирекцијата за заштита на личните податоци.

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
а) Опција - решение „не прави ништо“  
Позитивни влијанија - НЕМА

Негативни влијанија:
1. Непотполни податоци за подготовка на даночната пријава за секој даночен обврзник од страна на Управата за јавни приходи и
2. Отежнување на постапката за спроведување на присилна наплата на царинските давачки од страна на Царинската управа.
б) Опција - Донесување на Законот за изменување и дополнување на Законот за банките 

Позитивни влијанија:
1. Ќе се овозможи Управата за јавни приходи да изготвува даночна пријава за секој даночен обврзник и
2. Ќе се поедностави и забрза постапката за спроведување на присилна наплата на царинските давачки од страна на Царинската управа.
Негативни влијанија: НЕМА
6.2
Ризици во спроведувањето и примената на секое од можните решенија (опции)
Нема

6.3
Препорачано решение со образложение
Се препорачува донесување на Предлогот на закон за изменување и дополнување на Законот за банките, со цел реализација на горенаведените цели и позитивните влијанија од донесувањето на законот.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Нема

7.2
Потребни подзаконски акти и рок за нивно донесување
Нема

7.3
Органи на државната управа, државни органи и други органи надлежни за спроведување
Управата за јавни приходи и Царинската управа

7.4
Активности за обезбедување на ефикасно спроведување на предлогот на закон
8.
Следење и евалуација

8.1 
Начин на следење на спроведувањето
Спроведувањето на законот и ефектите од истиот ќе бидат предмет на постојан надзор и следење од страна на Управата за јавни приходи и Царинската управа.

8.2
Евалуација на ефектите од предлогот на закон и рокови 

Евалуација на ефектите ќе се изврши по истекот на 12 месеци од влегувањето во сила на Законот.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................






                         потпис на државен секретар 
1

